
Topolox́ıa xeral : Introducción aos espacios euclidianos, métricos e

Limiar

O libro que tes nas mans principiou co propósito de ser un manual universitario.
Como tal foise encarnando ao redor das notas de clase que sobre a materia im-
partiu o autor nos últimos tres ou catro anos. Pretende abranguer o que puidera
aceptarse como curriculum básico en topolox́ıa xeral nunha licenciatura de
matemáticas, cubrindo as necesidades da Análise Matemática e da Xeometŕıa.
Como esforzo obxectivizador en tal sentido, o seu contido aprox́ımase aos estu-
dios obrigatorios de topolox́ıa na licenciatura de matemáticas da Universidade
de Santiago de Compostela.

Trátase, pois, dun libro de texto, un libro que quer ser didáctico e elemen-
tal. Pero, ao tempo, pretende ofrecer respostas ou orientacións a moi diversas
cuestións que, motivadas pola propia lectura do texto ou por outros estudios
de licenciatura, os seus e as súas lectoras se puideran facer. Quere ser, ao seu
nivel, unha obra de referencia sobre topolox́ıa conxuntista.

A vontade de se manter a un nivel elemental obriga a prescindir dalgúns con-
ceptos, técnicas e resultados. Non se trata, en particular, a topolox́ıa de produc-
tos dunha infinidade de espacios, cuestión alonxada da intuición do producto
finito e que agocha profundas implicacións lóxicas. Aı́nda que, coa linguaxe
apropiada, estúdiase algún dos principais exemplos de producto enumerábel.

Na dirección contraria, o afán de servir de obra de referencia levou a inclúır
máis materia da que razoablemente se poida cursar nunha licenciatura, obri-
gando en cada caso a certas escollas, en función da orientación desexada, máis
xeométrica ou máis anaĺıtica, ou dos gostos ou preferencias de cada quen.

O libro comeza cun caṕıtulo de preliminares de contido e intención diver-
sos. Aśı, mentres as seccións relativas a conxuntos e funcións non pasan de ser
un glosario de propiedades e notacións empregadas, para referencia interna, o
tratamento dado á cuestión de numerabilidade pretende servir de introducción
ao tema. Xeometŕıa anaĺıtica elemental, álxebra linear e cálculo nunha variábel
son outros prerrequisitos.

A pesar de que tal escolla conleva certa reiteración expositiva, a primeira
parte está adicada á topolox́ıa dos espacios euclidianos. Ademais de constitúır
unha ferramenta imprescind́ıbel para calquera curso de Análise, é a forma máis
concreta e intuitiva de abordar o estudio da topolox́ıa conxuntista, unha das
partes máis formais e abstractas da matemática, que, por tal motivo, resulta

con frecuencia árida. No tratamento dado, faise uso preferente do concepto de
punto de acumulación e da converxencia de sucesións.

Na segunda parte invértese parcialmente o método, e espacios métricos e es-
pacios topolóxicos abstractos estúdianse á par, co conseguinte aforro de tempo,
abordando con amplitude as peculiaridades daqueles. En todos os casos, sexan
espacios euclidianos ou métricos, óptase pola linguaxe e o tratamento máis
universal, preferindo, como norma, os métodos topolóxicos aos estrictamente
métricos.

Inclúese, ao final, un apéndice no que se fai a construcción do corpo R dos
números reais, seguindo o método de Cantor. Xa que boa parte dos contidos
deste libro e de toda a matemática baséanse na existencia e propiedades deste
obxecto e que a súa construcción non adoita encontrar espacio nos programas
de licenciatura, ofrécese aqúı, sen demorar moito nos detalles.

Dous criterios inflúıron especialmente na selección dos temas expostos e na
súa extensión. Dunha parte, a vontade de inclúır resultados significativos, res-
postas interesantes ás cuestións suscitadas, mesmo se rebordan o nivel elemental
do manual. Aśı, estúdiase un resultado profundo de extensión de aplicacións,
inclúese un teorema moi xeral de metrizabilidade, caracteŕızase a compacidade
en espacios de funcións, constrúese un mergullo dunha variedade compacta nun
espacio euclidiano, . . . Doutra parte, procurouse un tratamento extenso dos
exemplos de principal interese matemático, sexan superficies, presentadas como
espacios cociente de rexións planas, sexan o espacio de Banach de funcións reais
limitadas ou o espacio de Hilbert, como exemplos máis salientábeis de espacios
métricos diferentes dos euclidianos.

Ao longo do libro búscase conciliar concisión, seleccionando os enunciados
fundamentais e fuxindo de interminábeis explicacións demostrativas, e ilus-
tración da orixe e do porqué dos principais conceptos e resultados. Procúrase,
asemade, espertar o interese do lector, comentando resultados máis complexos
e abrindo perspectivas de continuación. E ad́ıcase unha boa parte do espa-
cio, consonte o criterio pedagóxico do autor, á descripción dun grande número
de exemplos, ate o punto de que ben se podeŕıa presentar como un libro de
exercicios resoltos.

Non poden rematar estas verbas iniciais sen facer referencia aos tres factores
que propiciaron a elaboración deste libro. O primeiro, a motivación impres-
cind́ıbel, a estimulante comunicación con tantos e tantas estudiantes que, coa
súa acollida e atención, transmutaban esforzo en maxisterio. Outra causa, ben
máis prosaica, foi a chegada ao despacho do autor dos medios informáticos, que
permitiron ir acumulando e ordenando o material docente xerado na actividade
cotián. A terceira remite ao ámbito familiar, as moitas horas de traballo ne-
cesariamente de baixa intensidade, obrigado por cueiros e biberóns, que terán
deixado algún selo inapreciábel por entre os formalismos destas páxinas.

Cada relectura do texto levou a cambios, non sempre menores, e corrección
de erros e erratas. Ponse punto aqúı, non fora que este proceso de revisión
diverxa.

Compostela, Xuño de 1999

4.1 Funcións continuas . . . . . . . . . . . . . . . . . . . . . . . . . . 53

Continuidade uniforme . . . . . . . . . . . . . . . . . . . . . . . . 56
4.2 Continuidade secuencial . . . . . . . . . . . . . . . . . . . . . . . 60

vii

